
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

জাতি-সংসদ



ভেড়ার বাচ্ছা আর এক কেঁদো বাঘে,

ঘোলা জল নিয়ে বিষম ঝগড়া লাগে।

শেষে দুজনেই জাতি-সংসদে আসে;

'ভাব ভাব' ব'লে চোখের জলেতে ভাসে।









স্বাধীনতা



হ্যাংলা নেকড়ে পোষা কুকুরের কাছে

এসে বলে, 'ভায়া, কর্মখালি কি আছে?

ভুয়া স্বাধীনতা চিবিয়ে মেলে না রস।

তার চেয়ে ভাল পরে থাকা বকলস।'









উল্টাচাল



এবারের খেলাধুলা ফাইন্যাল রেসে

খরগোস পৌঁছুল প্রথমেই এসে।

'কোথা গেল দিবানিদ্রা?' শুধাল রেফারি–

খরগোস বলে, 'বলো, কত আর হারি!'

		 এই পাতা শেষ সম্পাদিত হয়েছে ২১:০৩টার সময়, ৪ জুন ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

